
	1. ՀՀ էկոնոմիկայի նախարարություն
	06.02.2025թ.

	
	01/1921-2025

	Ի պատասխան Ձեր 2025 թվականի հունվարի 27-ի թիվ 01/23-2/734-2025 գրության՝ քննության առնելով «Վերահսկող մարմնի և լիազոր մարմնի միջև տեղեկատվության փոխանակման կարգը սահմանելու մասին» և «Խաղային գործունեության կազմակերպման և անցկացման կանոնակարգի հաստատման  ընթացակարգը սահմանելու մասին» ՀՀ կառավարության որոշման նախագծերը, հայտնում ենք հետևյալը․ 
2․ «Վերահսկող մարմնի և լիազոր մարմնի միջև տեղեկատվության փոխանակման կարգը սահմանելու մասին» ՀՀ կառավարության որոշմամբ կարգավորվում են Վերահսկող և Լիազոր մարմիններում առկա տեղեկատվությունը միմյանց տրամադրելու գործընթացն արդյունավետ կազմակերպելու հետ կապված հարաբերությունները: 
Նշված նախագծով սահմանված են մի շարք տեղեկատվության փոխանակման ժամկետներ, մինչդեռ տեղեկատվության փոխանակման եղանակը նախագծով բացահայտված չէ։ Հետևապես, հստակություն ապահովելու նպատակով, առաջարկում ենք նախագծով անդրադարձ կատարել նաև տեղեկատվության փոխանակման եղանակին։
Նախագծի 5-րդ կետի համաձայն՝ սույն հրամանում չներառված տրամադրման ենթակա ցանկացած այլ տեղեկատվություն միմյանց տրամադրվում է 2 աշխատանքային օրվա ընթացքում, իսկ ծավալից կախված ուսումնասիրություն պահանջող փաստաթղթերը' այլ ողջամիտ ժամկետներում:
Այս առնչությամբ առաջակում ենք որոշակիացնել «ցանկացած այլ տեղեկատվություն» և  «ողջամիտ ժամկետներում» եզրույթների բովանդակությունը՝ հստակ կանոններ ապահովելու նպատակով։ 
Միաժամանակ, հաշվի առնելով այն հանգամանքը, որ Վերահսկող և Լիազոր մարմիններում առկա տեղեկատվությունը միմյանց տրամադրելու գործընթացն արդյունավետ կազմակերպելու հետ կապված հարաբերությունները նախատեսվում է կանոնակարգել Կառավարության որոշմամբ, հետևապես առաջարկում ենք Նախագծի 5-րդ կետում «Սույն հրամանում» բառերը փոխարինել «Սույն որոշմամբ» բառերով։

	Ընդունվել է: Համապատասխան հոդվածները խմբագրվել են:

	2. ՀՀ պետական եկամուտների կոմիտե
	12.02.2025թ.

	
	01/14-17/7990-2025

	ՀՀ Վարչապետի 2024 թվականի սեպտեմբերի 23-ի «Խաղային գործունեության կարգավորման մասին» Հայաստանի Հանրապետության օրենքի կիրարկումն ապահովող միջոցառումները հաստատելու մասին N859-Ա որոշմամբ հաստատված Հավելվածի 1-ին կետի՝ «Վերահսկող մարմնի և լիազոր մարմնի միջև տեղեկատվության փոխանակման կարգը սահմանելու մասին» կառավարության որոշման նախագծում առաջարկում են.
1. Հանել նախագծի 3-րդ կետի 6-րդ ենթակետը և 4-րդ կետի 2-րդ ենթակետը՝ հիմք ընդունելով «Խաղային գործունեության կարգավորման մասին» ՀՀ օրենքի 40-րդ հոդվածը, համաձայն որի՝  օպերատորը խաղային ոլորտի կազմակերպչին տրամադրում է խաղային արտադրանքի համապատասխանության սերտիֆիկատ, որն ի թիվս այլ տվյալների ներառում է նաև հերթական համար, որը եզակի է օպերատորի կամ միջազգային լաբորատորիայի տրամադրած ցանկացած խաղային արտադրանքի համապատասխանության սերտիֆիկատի համար։ 
2. Նախագծի 3-րդ կետի 5-րդ ենթակետը նպատակահարմար է սահմանել «Խաղային գործունեության կազմակերպման և անցկացման կանոնակարգի հաստատման  ընթացակարգը սահմանելու մասին» ՀՀ կառավարության որոշման նախագծի մշակումից հետո։

	1. Ընդունվել է: Համապատասխան հոդվածները խմբագրվել են:
2. Ընդունվել է ի գիտություն:

	3. ՀՀ արդարադատության նախարարություն
	20.02.2025թ.

	
	//7243-2025

	1․ «Վերահսկող մարմնի և լիազոր մարմնի միջև տեղեկատվության փոխանակման կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը՝
1 Նախագծի նախաբանում, որպես նախագծի ընդունման լիազորող նորմ, հղում է կատարված «Նորմատիվ իրավական ակտերի մասին» օրենքի 33-րդ և 34-րդ հոդվածներին և «Խաղային գործունեության կարգավորման մասին» օրենքի 3-րդ հոդվածի 2-րդ մասին։
«Խաղային գործունեության կարգավորման մասին» օրենքի 3-րդ հոդվածի 2-րդ մասի համաձայն՝ Սույն օրենքով նախատեսված լիազորությունների իրականացման շրջանակում Վերահսկող մարմնի և Լիազոր մարմնի միջև տեղեկատվության փոխանակման կարգը սահմանում է Կառավարությունը։
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Տվյալ դեպքում նախ հարկ ենք համարում նշել, որ անհրաժեշտ է հստակեցնել նախագծի վերնագիրը, քանի որ նախագծի վերնագրեց պարզ չի դառնում, թե որ օրենքով նախատեսված լիազորությունների իրականացման շրջանակում Վերահսկող մարմնի և Լիազոր մարմնի միջև տեղեկատվության փոխանակման կարգն է սահմանվում նշված նախագծով։
Միաժամանակ հարկ ենք համարում նշել նաև, որ տվյալ դեպքում նախագծով սահմանվում է հստակ տեղեկատվության ցանկը, որոնք համապատասխանաբար Լիազոր մարմինը և վերահսկող մարմինը պետք է ներկայացնեն միմյանց, իսկ ըստ Նախագծի նախաբանում նշված լիազորող նորմի՝ ՀՀ կառավարությունը իրավասու է սահմանել միայն հիշյալ օրենքով նախատեսված լիազորությունների իրականացման շրջանակում Վերահսկող մարմնի և Լիազոր մարմնի միջև տեղեկատվության փոխանակման կարգը։
Ելնելով վերոգրյալից՝ առաջարկում ենք Նախագծի բովանդակությունը և վերնագիրը համապատասխանեցնել Նախագծի նախաբանում հղում կատարված լիազորող նորմերի դրույթներին, միաժամանակ վերանայելով Նաև նախագծի հավելվածի 5-րդ կետը՝ սահմանելով հիշյալ օրենքով նախատեսված լիազորությունների իրականացման շրջանակում Վերահսկող մարմնի և Լիազոր մարմնի միջև տեղեկատվության փոխանակման հստակ կարգը եղանակը, ժամկետները, ինչպես նաև նշված ժամկետների հաշվարկման սկիզբ հանդիսացող հանգամանքները օրինակ՝ ժամկետի հաշվարկի սկիզբ է հանդիսանում համապատասխան դիմում ներկայացնելու հաջորդող օրը։
Միաժամանակ անհրաժեշտ է Նախագծի նախաբանից հանել ««Նորմատիվ իրավական ակտերի մասին» օրենքի 33-րդ և 34-րդ հոդվածները և» բառերը։

	Ընդունվել է: 
Նախագծի վերնագիրը . նախաբանը և համապատասխան հոդվածները խմբագրվել են:
Միաժամանակ հարկ ենք համարում նշել «տվյալ դեպքում նախագծով սահմանվում է հստակ տեղեկատվության ցանկը, որոնք համապատասխանաբար Լիազոր մարմինը և վերահսկող մարմինը պետք է ներկայացնեն միմյանց, իսկ ըստ Նախագծի նախաբանում նշված լիազորող նորմի՝ ՀՀ կառավարությունը իրավասու է սահմանել միայն հիշյալ օրենքով նախատեսված լիազորությունների իրականացման շրջանակում Վերահսկող մարմնի և Լիազոր մարմնի միջև տեղեկատվության փոխանակման կարգը» դիտարկման վերաբերյալ, որ Նախագծով հստակ սահմանված տեղեկատվության ցանկը  համապատասխանում է Օրենքով նախատեսված լիազորությունների իրականացման շրջանակում Վերահսկող մարմնի և Լիազոր մարմնի միջև տեղեկատվության փոխանակման շրջանակներին։

